
1. ВОВЕД 

Уште од античкото време банкарството било на доста високо ниво. Трговијата, патувањата, 
богатите владетели, допринеле за развивање на банкарството. 

Се смета дека појавата на парите е уште од античко доба и тоа кнезот по име Креза пуштил во 
оптек метални полуги, полузлатни и полусребрени и со тоа ги најавил парите кои до ден денес 
циркулираат низ светот. Така банкарството станало еден од битните фактори на денешнината. 

Просечен вработен човек во една западна земја има: тековна сметка во некоја локална банка, 
кредитна картица, издадена од странска банка чија централа е во некоја друга држава, кредит за 
куќа, кредит за кола, животна полиса и осигурување, осигурување за автомобил и за куќа, заштеда 
за пензија, сметка за општо штедење во некоја регионална банка. 



Ова значи дека едно типично домаќинство кое ги комбинира кредитите, полисите за осигурување и 
акциите станува само за себе на некој начин еден финансиски посредник. Токму затоа ваквите 
домаќинства се цел на финансиските институции: банките, брокерите и осигурителните компании. 

Никогаш во историјата на банкарското работење не се направени така големи промени како за 
последните триесетина години. Појавата на електронските картички и на дигиталните пари 
направија пресврт кон целосна дематеријализација и виртуелизација на парите. Интернетот, е-
банкарството и мобилното банкарство доведоа до тоа да банката и банкарството излезе од своите 
простории. 

2. ВИДОВИ БАНКИ 

Има повеќе видови банки: 

- Емисиони (централни) банки 

- Депозитини (комерцијални) банки 

- Специјализирани (грански) банки 

- Универзални банки 

- Развојни банки 

- Деловни банки 

- Регионални банки 

- Монобанки 

- Мултинационални банки 

3. ВИДОВИ КРЕДИТИ 

Генерално кредитирањето може да се подели на 

- Долгорочно 

- Среднорочно 

- Краткорочно 

Врз основа на овие три класификации можат да се дефинираат повеќе видови на кредитирања. 

3.1. Долгорочно кредитирање 

Долгорочното кредитирање претставува кредитирање на подолг временски период. Истото може 
да биде поделено на: 

Инвестиционен кредит - претставува кредит кој најчесто служи за обезбедување на финансиски 
средства за набавка на капитални средства . Се дава на подолг временски период најчесто подолг 
од 10 години. При исплатата на кредитот се овозможува и период во кој кредиторот доделува 
период на користење на кредитот без враќање на долгот. Тој период се нарекува грејс период во 
кој корисникот на кредитот плаќа интеркаларна камата. По завршување на истиот почнува отплата 
на долгот преку плаќање на ануитетите. 

